
ശുരസേനയിലുണ്ടായീ മനസ്യുവിവനാത്മജൻ	6


ചതുരന്തമഹിക്കൊക്കെയധിപൻ കമലേക്ഷണൻ.

ശക്തൻ സംഹനൻ വാഗ്മി സൗവീരീസുതർ മൂന്നുപേർ	7


മനസ്യുവിൻ മക്കളല്ലോ മഹാശൂരർ മഹാരഥർ.

അനാഗ്ഭാനുപ്രഭൃതികളപ്സരോമിശ്രകേശിയിൽ	8


രദ്രാശ്വനാം വീരനുണ്ടായ് പത്തുപേർ വീരരാം സുതർ.

യജ്വാക്കളവർ ശൂരന്മാർ പ്രജയുള്ളോർ ബഹശ്രുതർ	9


സർവ്വശാസ്രാസ്രാദക്ഷന്മാർ സർവ്വരും ധർമ്മശാലികൾ .

ഋചേയു പിന്നെക്കക്ഷേയു കൃപണേയു മഹാബലർ	10


സ്ഥണ്ഡിലേയു വനേയു ശ്രീജലേയു പുകളാണ്ടവൻ

തേജേയു ബലവാൻ ധീമാൻ സത്യേയു ഹരിവിക്രമൻ	11


ധർമ്മേയു പത്താമനഥാ സന്നതേയു സുരോപമൻ.

അനാധൃഷ്ടിയുമായ് വിദ്വാനേകരാജനുമായതിൽ	12


ഋചേയു വിക്രമി പരം വാനോർക്കിന്ദ്രൻ കണക്കിനെ.

അനാധൃഷ്ടിയ്ക്കു തനയൻ രാജസൂയാശ്വമേധവാൻ	13


മതിനാരാഖ്യനുണ്ടായീ മന്നവൻ ബഹുധാർമ്മികൻ.

മതിനാരന്നുള്ള മക്കൾ നാലുപേർ വീര്യശാലികൾ	14


തംസൂ മഹാനതിരഥൻ ദ്രഹ്യുവപ്രതിമപ്രഭൻരി

ഇവരിൽ തംസുവാം വീരൻ പൗരവാന്വവർദ്ധനൻ.		15


പെരുത്തു നേടിനാൻ കീർത്തി ധരിത്രി വിജയിച്ചവൻ

ഈളിനാഖ്യൻ തനയനെയുണ്ടാക്കീ തംസൂ വീര്യവാൻ;	16


അവനും ഭൂമിയൊക്കേയും ജയച്ചൂ ജയി മന്നവൻ.

പഞ്ചേന്ദ്രിയങ്ങളെപ്പോലെയഞ്ചുമക്കളെയീളിനൻ	17

രഥന്തരയിലുണ്ടാക്കീ ദുഷ്യന്താദിനരേന്ദ്രരെ.

ദുഷ്യന്തൻ  ശൂരഭീമന്മാർ പ്രവസു പ്രഥിതൻ വസു	18


ഇവർക്കു മൂപ്പാം ദുഷ്യന്തൻ രാജാവായ് ജനമേജയ!

ദുഷ്യന്തന്നങ്ങു ഭരതൻ പുത്രൻ ശാകുന്തളൻ നൃപൻ;		19


അവന്മൂലം ഭാരതമാം വംശം പേർകേട്ടിതേറ്റവും.

ഭരതൻ ഭാര്യമാർ മൂന്നിൽ തീർത്തിതൊൻമ്പതു മക്കളെ	20


കൊണ്ടാടിയില്ലെനിക്കൊത്തോരല്ലെന്നവരെ മന്നവൻ.

അതിൽ ചൊടിച്ചമ്മാർതാൻ കൊന്നൂ മക്കളെയൊക്കെയും		21

അതിനാലാ നരേന്ദ്രന്നു പഴുതായ് പുത്രജന്മവും.

മഹാദ്ധ്വരങ്ങൾ ചെയ്തിട്ടു പിന്നബ്ഭരതമന്നവൻ	22


ഭരദ്വാജന്റെ കൃപയാൽ ഭുമന്യുവിനെ നേടിനാൻ.

പുത്രവാനായി താനെന്നു പാർത്താപ്പൗരവനന്ദനൻ		23

യുവരാജപദം നല്കീ ഭുമന്യവിനു ഭാരത!

ഭുമന്യവിനുമുണ്ടായീ പുത്രൻ ദിവിരഥാഭിധൻ		24

